
ABSTRAK

Masalah kemalangan jalan raya di negara tni merupakan masalah yang amat
rmembimbangkan dan telah mencapai kadar yang amat menakutkan terutama sekali
di kalangan penunggang dan pembonceng motosikal di kawasan luar bandar.
Kajian ini bertujuan mengenal pasti sejauh mana kempen-kempen keselamatan
jalan raya yang dijalankan oleh semua pihak yang terlibat selama ini berkesan
kepada pengguna-pengguna jalan raya tersebut. Selamn dari 1itu tumpuan juga telah
diberikan kepada tahap kemahiran, sikap dan faktor-faktor demografi golongan
remaja yang berisiko tinggi ini. Kajian ini menggunakan model Penilaian Context,
Input, Process dan Product (CIPP) tetapi dengan memberikan tumpuan yang lebih
terhadap Proses dan Produk iaitu menilai keberkesanan perlaksanaan dan hasilan
program keselamatan jalan raya di kalangan penunggang motosikal. Kajian
bercorak deskniptif ini telah dijalankan ke atas 264 orang pelajar sekolah menengah
di Daerzh Baling yang merupakan penunggang atau pembonceng motosikal.
Temuramah juga dijalankan ke atas 6 orang responden iaitu 2 orang guru, 2 orang
pegawai Polis Trafik Negeri Kedah dan 2 orang ahli Majlis Keselamatan Jalan
Raya Negeri Kedah. Hasil kajian mendapati bahawa kempen keselamatan jalan
raya adalah berkesan dan sampai ke sasarannya. Sebaliknya, tahap kemahiran
penunggang adalah rendah kerana mereka tidak memiliki lesen yang sah dan ini
bermakna mereka kurang mengetahui undang-undang serta peraturan laluhntas
walaupun mempunyai pengalaman yang lama dalam menunggang motostkal.
Penjelasan kepada keadaan bertentangan i ialah ramai penunggang motosikal
didapati mempunyai sikap kurang mementingkan keselamatan diri dan suka
melanggar peraturan jalan raya. Dapatan ini diharap dapat menambahkan lagi
maklumat yang sedia ada dan cadangan yvang dikemukakan boehlah digunakan oleh
pelbagai pihak yang bertanggung jawab untuk membuat keputusan dan mengambil

tindakan yang sewajarnya agar masalah in1 dapat dikurangkan.

ABSTRACT

The effectiveness of road safety programmes among motor cyclists in the district of

Baling, Kedah.

The problem of road accidents in this country is very serious and it has achieved an
alarming rate especially among the motorcyclists and pillion rider in the rural areas.
The aim of this research was to determine the effectiveness of the road safety
campaigns taken by the authorities to the road users. In addition, the research also
aimed at identifying the level of motor cyclist riding skills, the users’ attitudes and
demographical factors of the teenagers who were the high risk group. This research
utilised the evaluation Model of Context, Input, Process and Product (CIPP) but
with more attention on the Process and Product components in order to assess the
effectiveness and results of the implementation of the road safety programmes
among the motorcyclists. This descriptive research involved 264 secondary school
students in the Baling District who were either motorcyclists or pillion riders.
Interviews also involved 6 respondents, 2 teachers, 2 Kedah Traffic Police officers
and 2 members of the State Road Safety Council of Kedah. The results of the
researh showed that the Road Safety Campaign was effective and reached the
intended target group. However, riding skills of the motorcyclists were low as most
of them did not have valid licence. This means that many of them did not really
know the traffic rules and regulations even though they had the experience in riding
motorcycles. The explanation for this contradictory situation was that most of the
motor cyclists had the attitude of not giving due importance to their own safety and
tend not to abide the traffic regulations. It is hope that the results of the research
can add to the available information, and the suggestions can be used by various
authorities to make decisions and to take appropriate actions to lessen this problem

on road accidents.

BAB SATU

PENGENALAN

1.1 Latar Belakang

Pada umumnya kajian ini bertujuan memberi gambaran tentang sejauh mana
kempen keselamatan jalan raya yang dyalankan oleh semua pihak vang terlibat
selama ini berkesan kepada pengguna-pengguna jalan raya terutama penunggang-
penunggang motosikal yang telah dikenal pasti sebagai penyumbang utama dalam
kes kemalangan jalan raya. Kebanyakan kemalangan pula melibatkan pengguna di
luar bandar berikutan meningkatnya kes-kes kemalangan maut di kawasan
berkenaan. Oleh itu, kajian ini memberikan tumpuan kepada kempen keselamatan
jalan raya serta tahap kemahiran, sikap dan faktor-faktor demografi di kalangan
golongan remaja yakni pelajar-pelajar sekolah menengah di Daerah Baling, Kedah

terhadap kemalangan jalan raya.

